
SIRDARYO VILOYATI YANGIYER SHAHAR HOKIMINING
QARORI

2024-yil 23-oktabr 249-9-132-Q/24 Yangier shahar hokimligi

O‘zbekiston Respublikasi Prezidentining 2024-yil 26-sentabrdagi “Ekologiya va
atrof-muhitni muhofaza qilish sohalarida ochiqlikni ta’minlash hamda

boshqarish tizimini yanada takomillashtirish chora-tadbirlari to‘g‘risida”gi PF-
149-son farmoni hamda Sirdaryo viloyati hokimining 2024-yil 18-oktabr 338-9-

0-Q/24 sonli qarori ijrosini ta’minlash haqida.
O‘zbekiston Respublikasi Prezidentining 2024-yil 26-sentabrdagi PF-149-son

Farmoni ijrosi hamda Sirdaryo viloyati hokimining 2024-yil 18-oktabr 338-9-0-Q/24
sonli qarorini ta’minlash maqsadida, “Mahalliy davlat hokimiyati to‘g‘risida”gi
O‘zbekiston Respublikasi qonunining 6, 25-moddalariga muvofiq qaror qilaman:

1. O‘zbekiston Respublikasi Prezidentining 2024-yil 26-sentabrdagi “Ekologiya
va atrof-muhitni muhofaza qilish sohalarida ochiqlikni ta’minlash hamda boshqarish
tizimini yanada takomillashtirish chora-tadbirlari to‘g‘risida”gi PF-149-son farmoni
(bundan buyon – Prezident farmoni) rahbarlik va ijro uchun qabul qilinsin.

2. Prezident farmoni bilan:
a) Ekologiya, atrof-muhitni muhofaza qilish va iqlim o‘zgarishi vazirligi

(keyingi o‘rinlarda - Vazirlik) hamda Adliya vazirligining 2026-yil 1-yanvardan
boshlab hududlarda chiqindilar bilan ishlash darajasini oshirish hamda bu borada
ochiqlikni ta’minlash, jamoatchilikning rolini oshirish, tadbirkorlar va aholi o‘rtasida
qayta aloqani to‘liq yo‘lga qo‘yishni nazarda tutuvchi quyidagi takliflariga rozilik
berilganligi:chiqindilar bilan bog‘liq xizmatlarni tadbirkorlarga berish yuzasidan
o‘tkaziladigan tender jarayonini onlayn kuzatish imkoniyatini yaratilishi; sanitar
tozalash korxonalari tomonidan chiqindi to‘plash shaxobchalariga video kuzatuv
kameralarini o‘rnatish va shaxobchalar faoliyatini aholi tomonidan kuzatish
imkoniyatini yaratilishi;

chiqindilarni tashish bilan shug‘ullanuvchi barcha maxsus texnikalarga sanitar
tozalash korxonalari mablag‘lari hisobidan onlayn kuzatuv (GPS) tizimini o‘rnatish
hamda mazkur texnikalarni kuzatish bilan bog‘liq bo‘lgan xarajatlar uchun oylik
to‘lovlarni markazlashgan holda amalga oshirish va bu orqali chiqindilarning
belgilangan grafik va muddatlarga muvofiq olib chiqib ketilishini kuzatish imkoniyatini
yaratilishi;



sanitar tozalash korxonalari to‘g‘risida to‘liq ma’lumot berish, ko‘rsatilayotgan
xizmatlar sifati va ko‘lami bo‘yicha shikoyatlarni qabul qilish hamda sanitar tozalash
korxonalari bilan qayta aloqa qilish uchun “Call markaz” faoliyatini yo‘lga qo‘yilishi;

sanitar tozalash korxonalari xizmat ko‘rsatuvchi hududlarning geografik
chegarasi hamda aholi va yuridik shaxslarga biriktirilgan chiqindilarni yig‘ish
maydonchalari (konteyner) joylashuvi to‘g‘risida aniq ma’lumotlar berilishi;

abonentlarning hosil bo‘lgan chiqindilarini olib chiqib ketish grafigini
ko‘rsatilishi.

b) 2025-yil 1-martdan boshlab sanitar tozalash korxonalari faoliyatining asosiy
samaradorlik ko‘rsatkichlarini aniqlash mezonlari 1-ilovaga muvofiq;

Ekologiya, atrof-muhitni muhofaza qilish va iqlim o‘zgarishi vazirligi huzuridagi
Chiqindilarni boshqarish va sirkulyar iqtisodiyotni rivojlantirish agentligi tizimiga
o‘tkazilayotgan tashkilotlar faoliyatini tashkil qilish jadvali 2-ilovaga muvofiq
tasdiqlanganligi.

d) Quyidagilar:
qattiq maishiy chiqindilarni to‘plash va olib chiqib ketish xizmatlari uchun

majburiy to‘lovlar aholi va yuridik shaxslar tomonidan to‘lov hisoblangan davrdan
keyingi oyning o‘ninchi sanasiga qadar Agentlikning maxsus tranzit bank
hisobvaraqlariga to‘lanadi va uning maxsus bank hisobvarag‘ida jamlanishi;
Agentlikning maxsus tranzit bank hisobvarag‘ida jamlangan mablag‘lar qonunchilik
hujjatlarida belgilangan tartibda taqsimlanadi va to‘lov topshiriqnomalarisiz tegishli
tashkilotlar hisobvaraqlariga avtomatik tarzda o‘tkazilishi;

Agentlik va uning tizimidagi tashkilotlarga Sanitar tozalash ishlarini tashkil etish
respublika markazi va boshqa tashkilotlardan o‘tkazilayotgan ko‘chmas mulk
obyektlariga va boshqa mol-mulkka bo‘lgan huquqlar tegishli yig‘imlar va boshqa
to‘lovlar undirilmagan holda qayta rasmiylashtirilishi belgilanganligi;

e) O‘zbekiston Respublikasi Prezidentining ayrim hujjatlariga 3-ilovaga muvofiq
o‘zgartirish va qo‘shimchalar kiritilganligi nazarda tutilsin.

3. Shahar hokimligi:
a) qattiq maishiy chiqindilarni to‘plash va olib chiqib ketish xizmatlari yuzasidan

buyurtmachi vazifasini bajaradi;
qattiq maishiy chiqindilarni to‘plash va olib chiqib ketish xizmatlari bo‘yicha

hududlarni sanitar tozalash korxonalariga belgilangan tartibda biriktirib beradi;
obodonlashtirish obyektlarida hosil bo‘ladigan chiqindilar bilan bog‘liq ishlarni amalga
oshirish bo‘yicha faoliyatni tashkil etadi;

qattiq maishiy chiqindilar bilan bog‘liq ishlarni amalga oshirish sohasida
tadbirkorlik faoliyatini rivojlantirish uchun sharoit yaratib beradi;



o‘z vakolatlari doirasida chiqindilar bilan bog‘liq ishlar sohasida davlat-xususiy
sheriklik bo‘yicha faoliyatni amalga oshiradi;

qattiq maishiy chiqindilar bilan bog‘liq ishlar amalga oshiriladigan obyektlarni
(chiqindilarni yig‘ish shaxobchalarini) tegishli hududga joylashtirish masalalarini hal
etadi (xavfli chiqindilar bundan mustasno);

qattiq maishiy chiqindi bilan bog‘liq ishlarni amalga oshirishga oid mahalliy
dasturlarni tasdiqlaydi;

hududni sanitariya jihatidan tozalash infratuzilmasini rivojlantirish
choratadbirlarini amalga oshiradi;

b) fuqarolarning o‘zini o‘zi boshqarish organlari:
qattiq maishiy chiqindilar bilan bog‘liq ishlarni amalga oshirish sohasidagi davlat
dasturlari, hududiy va boshqa dasturlarning ishlab chiqilishi hamda amalga
oshirilishida ishtirok etadi;

qattiq maishiy chiqindilar bilan bog‘liq ishlar amalga oshiriladigan obyektlarni
tegishli hududda joylashtirish va ulardan foydalanish masalalarini hal qilishda ishtirok
etadi;

qattiq maishiy va qurilish chiqindilari bilan bog‘liq ishlar yuzasidan jamoatchilik
nazoratini amalga oshiradi.

4. Mazkur qaror ijrosining nazorati shahar hokimining o‘rinbosari
B.Berdiyev zimmasiga yuklatilsin.

Shahar hokimi O.Nosirov


